
Nd. 247. Nefndaráiit
um frumvarp til laga um samþyktir um komforðabúr til skepnufóðurs (þskj. 98).

Hugsunin, er liggur til grundvallar fyrir frumv. þessu, er sú að stíga spor í 
áttina til þess að útrýma úr sögu landbúnaðar vors á komanda tíma einhverjum hryggi- 
legasta og skaðlegasta viðburði, sem þar getur átt heima, en sem þvi miður hefir of oft 
komið fyrir á liðnum tima, þeim viðburði, að búfé landsmanna hefir farist fyrir hungur 
og fóðurskort, þegar harðindi og óáran hafa gengið yfir landið. — Hinar auknu og bættu 
samgöngur við önnur lönd og símasambandið milli vor og annara þjóða tryggja það að 
nokkm, að oftast verður kostur þess að bæta úr fóðurskorti i harðindum i þeim héruð- 
um landsins, sem sótt geta að islausum höfnum. En einatt ber svo við, — einkum 
þegar harðast er í ári og fóðurskortinn þvi mest að óttast — að allmikill hluti landsins 
er luktur hafis langan tima, svo að engin skip komast þar að landi. Þar sem fæstir 
kanpmanna sjá sér fært að hafa meiri kornforða undir veturinn en ætla má að nægi til 
manneldis fram undir vorið, þá eru mönnum allar leiðir luktar i þessum héruðum búfé 
sinu til bjargar, ef fóðurskortur verður. Þess vegna er það hið mesta nauðsynjamál, að 
mynduð séu fóðurforðabúr i þessum héruðum. Tilgangur frumvarps þessa er að vekja 
áhuga á þessu nauðsynjamáli og jafnframt að fryggja það með lögum, að veita megi fé 
á fjárlögum til þess að lána til stpfnunar slikra forðabúra, og að þeim sé við haldið og 
stjómað á fullnægjandi hátt.

Fyrir allmörgum árum hefir alþingi haft til meðferðar frumvarp, sem fór i lika 
átt (á þingunum 1887 og 1889). Það náði ekki að verða að lögum. En þá komu fram 
litlu siðar Iðgin um horfelli á skepnum, sem eiga skylt við þetta mál. Siðan hefir 
Búnaðarfélag íslands aftur vakið máls á stofnun fóðurforðabúra á búnaðarþingunum, samið 
.sýijishom af reglum fyrir þau, sem prentað er i siðustu fundargjörð búnaðarþingsins. 
Búnaðarfél. íslands hefir enn fremur komið þvi til leiðar, að fé er ætlað á fjárlagafrumv. 
þvi, er lagt er fyrir þetta þing, til þess að lána til stofnunar kornforðabúra og heitið 
nokkrum styrk til þeirra. Loks hefir nú frumv. þetta verið lagt fyrir þingið og afhent 
búnaðarmálanefndinni til athugunar og umsagnar.



Nefndin hefir öll verið á einu máli um það að ráða háttv. neðri deild tíl að 
samþykkja frumv. En jafnframt leyfir hún sér að gera þessar breytingartillögur við það: 

i. Við i. gr. í stað orðanna: >innan sýslu viðvikjandi komforðabúrum tíl skepnu- 
fóðurs< komi: >um kornforðabúr til skepnufóðurs*.

2. Við 2. gr. Fyrri hluti greinarinnnar orðist svo: »Þegar sýslunefnd þykir þörf á 
eða fær óskir um það frá einni sveitarstjórn eða fleiru.n innan sýslu að gera sam- 
þykt fyrir sýsluna eða nokkurn hluta hennar, skal hún með nægum fyrirvara kveðja 
til fundar á svæði þvi, sem ætlast er tíl að samþyktin nái yfir. Eiga atkvæðisrétt 
á þeim fundi< o. s. frv.

3. Við 3. gr. í stað orðanna í annari málsgrein: »Fallist fundurinn< komi: »Fa!list 
fundarmenn<.
í stað >þó< i 3. málsgrein komi >þótt<.
í stað »kveða tíl< komi >kveðja til«.
í stað siðustu orða 3. gr.: >að ári liðnu< komi: >á næsta aðalfundi sýslunefndar<.

4. Við 4. gr. í stað orðanna >, og virðist< komi: >. Virðist<.
í stað >og fylgja< komi: >. Fylgja<.
í stað orðanna: »Er hún upp frá þvi skuldbindandi« komi: »Gildir hún upp frá þvi«.

5. Við 5. gr. í stað orðanna: »skal tiltekið« komi: >skulu þar vera ákvæði«. 
í stað orðanna: >kostnað við það« komi: »kostnað við forðabúrið«.

6. Þá bætist inn ný grein, er verður

6. gr.
»Arlega skal stjórn forðabúrsins senda sýslunefnd fyrir aðalfund skýrslu um útlán 
forðabúrsins og ársreikning þess.<

Greinatalan breytist samkvæmt þessu.

Alþingi, 16. marz 1909.

